
n Bəhmən Vətənoğlu 

Keşkə

Yaz fəsli gələndə ana torpağa,
Şaxtadan əlamət qalmıya keşkə.
Göz açıb dünyaya gələn bir çiçək,
Vədəsinnən əvvəl solmaya keşkə.
 
Dostun meyli dostdan dönmüyə yana,
Yamanlıq etmiyə insan insana,
Balanın dağını görmüyə ana,
Ağlayıb saçını yolmuya keşkə.
 
Şər üzəngi tapıb minmiyə ata,
Evladı bədəsil görmüyə ata,
Heç kimin əlindən çıxmıya xəta,
Nə zindan, nə dustaq olmuya keşkə.
 
Vaxtsız qocaltmaya il cavanlları,
Qəfil aparmaya sel cavanları,
Arzuya çatmamış gül cavaanları,
Məzarlar qoynuna almıya keşke.
 
Çeşmə tək çağlıya o gözəl pəri,
Sinəmi dağlıya o gözəl pəri,
Sevincdən ağlıya o gözəl pəri,
Qəhərdən gözləri dolmuya keşkə.
 
Heç kəsin zimistan olmuya yazı,
Qalmıya gözündə mətləb, murazı,
Bu çərxi-gərdişin sədəli sazı,
Hicran havasını çalmıya keşkə.
 
Dirilmiyə paxıllıqdan ölənlər,
Dost adına üzəvari gələnlər,
Yaman günə sevinənlər gülənlər,
Ömründə bir dəfə gülmüyə keşkə.
 
Bəhmən ağlar qəlbindəki yaradan,
Dağ üstündən dağ çəkibdi yar, ədan.
İki qəlbi bir eyliyə yaradan,
Bir ürəyi iki bölmüyə keşkə.


